
«Educaziun è chaussa dals geniturs»
Leo Jeker ha avert per la davosa giada ina sessiun dal cussegl grond

■ (anr/hh) En ses davos pled per
l’avertura dad ina sessiun ha Leo Je-
ker tematisà l’educaziun e la scola-
ziun. En quest connex ha el punctuà
che l’educaziun saja chaussa dals ge-
niturs. «Scolaziun e furmaziun supple-
mentara èn d’impurtanza immensa ed
existenziala er per in chantun da mun-
togna sco il Grischun. Senza furmaziun
nagina professiun, nagina lavur, nagina
existenza. Senza furmaziun e senza edu-
caziun na funcziuna la convivenza na-
gliur, ni en la famiglia ni en ina socie-
tad», accentuescha il president partent.
El constatescha che las persunas d’in-
strucziun ston savens sa fatschentar da
l’educaziun, quai che na saja betg lur
chaussa: «Il dumber da scolaras e scolars
cun in cumportament frappant s’aug-
menta. Tut quai va uschè lunsch che las
persunas d’instrucziun sa restrenschan
savens al fatg da sa cuntegnair en moda
prudenta ed adattada pertutgand du-
mondas da pedagogia e mesiras terapeu-
ticas, per evitar uschia conflicts cun ils
uffants, cun ils geniturs e cun las auto-
ritads da scola.» Leo Jeker

Protecziun ha prioritad
Nova lescha davart la correcziun dals curs d’aua

■ (anr/hh) Il glindesdi suenter mezdi è
il cussegl grond sa fatschentà da la no-
va lescha davart la correcziun dals curs
d’aua en il chantun Grischun. L’instru-
mentari nov che remplazza la lescha
vertenta davart la construcziun da rem-
pars e dustanzas cunter flums e torrents
da l’onn 1870 è vegnì approvà unanima-
main. La lescha nova sa concentrescha sin
la regulaziun da mesiras architectonicas
per proteger umans e valurs materialas
cunter las consequenzas donnagiusas da
l’aua tras inundaziuns e bovas. Intutgabel
resta il princip tenor il qual las vischnan-
cas èn responsablas per la correcziun dals
curs d’aua. Il chantun surpiglia però in-
cumbensas da sustegn, da coordinaziun e
da surveglianza tar la projectaziun, tar l’ap-
provaziun e tar il subvenziunament da
projects per la correcziun dals curs d’aua.
Uschenavant resta la correcziun dals curs
d’aua sco fin uss ina incumbensa com-
munabla da las vischnancas e dal chantun.

Protecziun dals carstgauns
Il president da la cumissiun, deputà An-
dreas Thöny

Sandra Locher (ps, Cui-
ra) vegn la ps ad inoltrar anc en questa
sessiun ina intervenziun che pretenda
ina promoziun da la renatiralisaziun da
flums e la finanziaziun correspundenta.

Instrumentari modern
Il president da la regenza, cusseglier gu-
vernativ Stefan Engler

Ils Fränzlis da Tschlin en la Tonhalle a Turitg
Il concert culminant a la «Stubete am See»

DA CLAUDIA CADRUVI / ANR

■ Berlioz e Brahms, Strauss e Stra-
winsky daudan ins per il solit en la
Tonhalle a Turitg. Ma la proxima fin
d’emna pon ins tadlar là insatge tut au-
ter: Ina cumposiziun da Domenic
Janett. Igl è in’occasiun unica. Sonda
e dumengia ha lieu la «Stubete am See».
Pli che ventg producziuns da musica po-
pulara stattan sin il program. Ils concerts
han lieu al Bauschänzli ed en la Tonhal-
le a Turitg. Igl è in program pulpì ed ex-

quisit per amaturs da musica populara.
In punct culminant: Aposta per quest
festival ha Domenic Janett fatg ina cum-
posiziun che vegn dada en la Tonhalle. Il
toc sa numna «Das Ländlerorchester», va
quaranta minutas e vegn sunà dals Fränz-
lis da Tschlin ensemen cun set musicists
da professiun.

Arpet e tiba en duet
L’idea ha Janett gì avant circa diesch
onns – far ina cumposiziun per in or-
chester da musica populara. Per il solit

sunian adina ils medems instruments
ensemen en ina gruppa, explitgescha
Janett. Per exempel la clarinetta cun l’ac-
cordeon u l’arpet (Hackbrett) cun la vio-
lina. Ma el haja ina giada vulì cumponer
in toc per tuts instruments da musica
populara, uschia ch’era l’arpet e la tiba
sunian ina giada en duet. Quai saja nun-
usità.

Lura ha Janett obtegnì in contribu-
ziun dal chantun Grischun ed ha uschia
gì temp da cumponer. El ha fatg in toc
da radund quindesch minutas per in en-

tir orchester da musica populara. Il pro-
blem è dentant stà: Co organisar in tal
concert, co rabagliar ensemen la glieud,
e cun tge daners pajar? La cumposiziun
è perquai restada in bel temp en cha-
schutta fin che Janett ha raquintà ad in
clarinettist da la Tonhalle da sia idea. Lez
è stà inchantà ed ha gidà a metter en pe
l’orchester.

In zitg sinfonia
ed ina presa jazz

Cura ch’igl è stà cler, tgenins musicists
che sunan, è Janett puspè sa mess a la
scrivania ed ha sviluppà enavant la cum-
posiziun. Per part ha el cumponì passa-
schas aposta per ils singuls musicists. Il
toc consista da differentas melodias, ed

el cumenza sco ina sinfonia. I dat passa-
schas per tuts instruments e parts nua
ch’i vegn sunà en duet. Tranteren hai se-
quenzas ch’ils musicists dastgan impro-
visar e nua che la musica populara fa en-
conuschientscha cun ils ritems da jazz.

Gia l’onn passà è vegnì manà si ina
cumposiziun da Janett cun in orchester
da musica classica. Quai era dentant in
toc bler pli curt. Perquai è la primaudi-
ziun da la sonda proxima puncto dimen-
siun, lunghezza e stil insatge singular per
il musicist e cumponist da l’Engiadina.
Era per il public vegni ad esser in novum,
pertge ils amaturs da la musica populara
èn disads ch’ils tocs cuzzan be paucas mi-
nutas. Janett è fitg spannegià co ch’il pu-
blic reaghescha.

Set musicists professiunals ed ils Fränzlis furman l’orchester da musica populara. FOTO J. MENOLFI

La cumposiziun da Domenic Janett e
d’udir trais giadas: La proxima sonda
e dumengia a Turitg ed ils 20 da set-
tember al «Echos-Festival» a Son
Gagl.

En l’orchester da musica populara
sunan ils Fränzlis ensemen cun set
musicists da professiun. Ils blers han
las ragischs en la musica populara, ma
singuls vegnan era dad autras spartas
musicalas. Qua ils nums ed ils instru-
ments: Noldi Alder, Men Steiner e Jo-
hannes Schmid a la violina, Madlaina
Janett a la viola, Gallus Burkard e Cur-
din Janett al cuntrabass, Domenic
Janett a la clarinetta, Florian Walser a

la clarinetta Es/B, Dani Häusler a la
clarinetta ed a la bass-clarinetta,
Heinz Della Torre a la trumbetta e ti-
ba, Duri Janett al cornet, Lorenz Raths
a la tiba ed al corn, Noldi Alder a l’ar-
pet, Markus Flückiger al Schwyzerör-
geli e Curdin Janett a l’accordeon.

Las producziuns a Turitg han lieu ils 30
d’avust a las 18.00 ed ils 31 d’avust a las
16.00 en la Tonhalle. Ils Fränzlis sunan anc
uschiglio duas giadas durant la «Stubete
am See».
Il program detaglià: www.stubeteamsee.ch.

La producziun a Son Gagl ha lieu
ils 20 da settember a las 18.00.
Dapli sut www.echos-festival.ch

Trais producziuns cun
dudesch musicists da vaglia

